Nafarroako Parlamentuko Mahaiak, 2019ko martxoaren 4an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea José Miguel Nuin Moreno jaunak aurkeztutako galdera, Nafarroako esparru fiskala okertzeari dagokionez Nafarroako Enpresaburuen Konfederazioak egiten duen balorazioari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2019ko martxoaren 4an
Lehendakaria: Ainhoa Aznárez Igarza
GALDERAREN TESTUA
Izquierda-Ezkerrako foru parlamentarien elkarteko eledun José Miguel Nuin Moreno jaunak, Legebiltzarreko Erregelamenduan ezarritakoaren babesean, honako galdera hau egiten dio Nafarroako Gobernuari, Ogasuneko kontseilariak heldu den martxoaren 7ko Osoko Bilkuran ahoz erantzun dezan.
Nafarroako Enpresaburuen Konfederazioak aditzera eman ditu alderdi politikoei helaraziko dizkien proposamenak, maiatzaren 26ko foru-hauteskundeei begira.
Aipatu erakundearen arabera, Nafarroako esparru fiskalak azken urteotan “okerrera egin du nabarmen” eta Nafarroa geratu da “abantaila gutxiagoko egoeran, enpresak eta inbertsioak erakartzeko pizgarriak galdurik”.
Balorazio harrigarria da, gauza jakina delako enpresen fiskalitatea ukitzen duen Nafarroako tributuen arloko legedia mesedegarriagoa dela lurralde erkidegokoa baino.
Horrenbestez, hauxe jakin nahi dugu:
– Nafarroako Gobernua bat al dator CENek egiten duen balorazioarekin? Balorazio horren arabera Nafarroako esparru fiskalak “okerrera egin du nabarmen” eta Nafarroa geratu da “abantaila gutxiagoko egoeran, enpresak eta inbertsioak erakartzeko pizgarriak galdurik”.

